
Коми Республикаса Юралысьӧс вежысь Виталий Стаханов вылӧ донъяліс, кыдзи котыртӧма Коми Республикаса челядьлысь дзоньвидзалун бурмӧдан лагеръясын шойччӧг.

Коми Республикаса Юралысьӧс вежысь Виталий Стаханов мӧдӧдіс инспекция челядьлы нёль республиканскӧй лагерӧ («Гренада», «Чайка», «Мечта» да «Орлёнок»). Комиссияӧ пырисны йӧзӧс велӧдан да йӧзлысь дзоньвидзалун видзан министерствоясысь, а сідзжӧ Коми Республикаса Роспотребнадзорысь йӧз.

«Миян медшӧр мог — донъявны, кыдзи котыртӧма шойччӧгсӧ да колана ногӧн-ӧ сетсьӧны услугаяс. Талун ми аддзам, мый олан условиеяссӧ, инфраструктурасӧ позьӧ вылӧ донъявны. Тайӧс уджсӧ бӧръя воясӧ нуӧдӧма Коми Республикаса Юралысьлӧн тшӧктӧм серти. Унатор вӧчӧма ӧнія сезон кежлӧ. «Гренадаын» дзоньталӧма нёль объект. Мӧд сезон кежлӧ лоӧ выльмӧдӧма нӧшта ӧти корпус. Таысь ӧтдор, ми донъялім и мукӧд лагер, лӧсьӧдім уджалан план. Сьӧмкуд дасьтігкежлӧ матысса кадӧ нин миянлы колӧ примитны решение, мыйта сьӧм колӧ вичмӧдны план збыльмӧдӧм вылӧ», -  кывкӧрталіс Виталий Стаханов.

Юралысьӧс вежысь торйӧн пасйис, мый комиссияӧ Роспотребнадзорысь пырысьяс отсӧгӧн позяс быд боксянь видзӧдны челядьлы шойччӧг котыртӧм бӧрся.

«Зэв бур, мый ми ӧтув уджалам дӧзьӧр нуӧдысь органкӧд. Ми видлалім сійӧ юалӧмъяссӧ, мый быть колӧ босьтны тӧд вылӧ челядьлысь шойччӧг котыртӧм дырйи, аддзыны найӧс решитан туйяс. Таын нинӧм лёкыс абу. Лагеръясын и шойччӧны, и уджалӧны штатнӧй режимын. Сідзжӧ челядьлы лагеръясын олӧмӧ пыртӧны выль уджтасъяс, мый бура донъялӧны и кагульничаяс,  и налӧн быдтасъяс. Ми босьтім видлавны 4 объект сы могысь, медым министерствоясын да ведомствоясын тайӧ удж вӧсна кывкутысь уджалысьяс донъялісны петкӧдлӧм бур технологияяссӧ, медым пыртны найӧс мукӧд лагеръясӧ», - висьталіс В.Стаханов.

Дӧзьӧр нуӧдысь орган ошкис, мый челядьлы лагеръясын сувтӧдӧмаӧсь временнӧй бассейнъяс. «Тайӧ экспериментсӧ пыртісны олӧмӧ колян во. Тыдовтчис, мый бассейнъясыс зэв коланаӧсь. Восьса водоёмъяс серти ӧні ставыс лючки валӧн санитарно-гигиеническӧй нормаяс кузя. Сы бӧрся пыр видзӧдӧны, и ставыс норма серти», - висьталіс Юралысьӧс вежысь.

Прӧверка бӧрын комиссияӧ пырысьяслы тшӧктӧма анализируйтны инспекциялысь удж да сетны вӧзйӧмъяс.


